
forma albina de ASEROË RUBRA labill. na
ZeC das gándaras de budiño (pontevedra)

por

O. REquEJO1 & M.L. CASTRO2

REquEJO, O. & CASTRO, M.L. 2022. Forma albina de Aseroë rubra Labill.
na ZEC das Gándaras de Budiño (Pontevedra). Mykes 25: 13-16.
resumo
Cítase unha forma branca do taxon Aseroë rubra con material
gráfico, comentarios sobre a taxonomía e casos similares.
palabras chave: Aseroë, Galicia, Phallaceae, Agaricales.

REquEJO, O. & CASTRO, M.L. 2022. Albino form of Aseroë rubra
Labill. in the SAC das Gándaras de Budiño (Pontevedra). Mykes
25: 13-16.
summary
A white form of the taxon Aseroë rubra is cited with graphic
material, comments on the taxonomy, and similar cases.
Key words: Aseroë, Galicia, Phallaceae, Agaricales.

introduCión
Durante as mostraxes para o catálogo micolóxico da ZEC As

Gándaras de Budiño, RED NATuRA 2000 (REquEJO & CASTRO,
2017), atópase unha curiosa forma branca de Aseroë rubra
(Agaricales, Phallaceae).

1 Grupo Micolóxico Galego, San Xurxo, A Laxe 19, 36470 Salceda de Caselas;
correo: oscarequejo@hotmail.com
2 Facultad de Biología, Campus Lagoas-Marcosende, 36310 Vigo; correo:
lcastro@uvigo.es



Hai evidencias de que a facilidade de producir carotenos pode
ser unha ferramenta para combater o estrés oxidativo ou a
exposición á luz, unha adaptación para poder desenvolver
funcións non fundamentais (AVALOS & LIMÓN, 2015), por elo
podemos atopar formas brancas de algunhas especies, sen que
esta carencia cromática impida completar as súas funcións
biolóxicas. 

Para algunhas especies de interese comercial, xa se
investigou e descubriu o xen causante do albinismo, co fin de
poder cultivalas na súa forma acromática (KITAMOTO et al., 1993;
XIONG et al., 2014; KAWAGuCHI et al., 2019), aínda que na maioría
dos casos o pigmento que se altera e a melanina.

metodoloxía
A metodoloxía segue a liña dos traballos anteriores realizados

en torno a catalogación dos fungos de As Gándaras de Budiño,
que se pode consultar de forma mais pormenorizada en REquEJO
& CASTRO (2017). No momento de recoller o material se tomaron
fotografías e notas en fresco, tanto de caracteres fugaces coma
do hábitat. Despois se deshidratou cun convector de aire para a
posterior revisión no laboratorio, etiquetado, e depósito no
herbario correspondente, neste caso é o do Grupo Micolóxico
Galego (GMG-fungi).

resultados e disCusión

Aseroë�rubra labill., Voy. rech. Pérouse, 1: 145. 1800

PONTEVEDRA: O Porriño, Torneiros, Gándaras de Budiño, baixo
Quercus robur e Alnus lusitanica, 11-XI-2021, Óscar Requejo,
GMG-Fungi 0803 (fig.1).

Os caracteres morfolóxicos concordan coas descricións
consultadas (DRING, 1980; CALONGE & REquEJO, 2009),
exceptuando a cor do receptáculo.

Non se atoparon rexistros de estas formas brancas, sen
embargo, xa fora observada por FISHER (DRING, 1980), sen
mencionar ningunha localización.

Lysurus arachnoideus (E. Fisch.) Trierv.-Per. & K. Hosaka,
tradicionalmente coñecido como Aseroë arachnoidea E. Fisch.
(TRIERVEILER-PEREIRA et al., 2014), tamén e de color branco, pero
os brazos do receptáculo non son bífidos, ademais ten as
esporas mais pequenas, 2,5-3,5 x 1,5 µm, mentres que en A.
rubra son de 3-5,5 x 1,5-2 µm (DRING, 1980).

Esta ausencia total de pigmento vermello, tamén se pode
observar en especies próximas Lysurus cruciatus (Lepr. & Mont.)
Henn., da que se recolleu material totalmente branco (REquEJO,
2014) e a bibliografía o indica con coloración avermellada
(CALONGE, 1999).

Fig.1. Aseroë rubra Labill., basidiomas brancos.

